
Inatsisartut Suleriaasianni 8 37 naapertorlugu Naalakkersuisunut apeqqut imaattoq matumuuna

saqqummiuppara:

Naalakkersuisunut apegqutit: Riisskobimi - Immikkoortoq R3-mi katsorsaasarnissaq

sunniutegarluartumik:

1. Naalakkersuisut isumaqarnerlutik Risskovimi Retspsykiatrisk afdelingimi immikkoortoq

R3-mi katsorsaasarnerit naammattumik sunniuteqartartut?

2. Naalakkersuisut ganoq iliuusegarniarpat sunniutegarluartumik katsorsaasalernissaq
gulakkeerniarlugu?

(Inatsisartunut ilaasortaq Jens B. Frederiksen, Demokraatit)

Tunngavilersuut:

Naalakkersuisut gaammatip aallartisimalernerani Region Midtjyllandimi Riiskovimi
Retspsykiatrisk afdelingimi pissutsit pillugut nassuiaasogarnissaanik apeqqutiga akissuteqarfigaat.
Danskit tusagassaqartitsiviisa allaaserisaanni arlalitsigut isornartorsiuinerit tunngaviupput

nassuiaasiogqusinermut.

Naalakkersuisut naapertorlugit, nassuiaammi takutinnegarpog, ajornartorsiutit annersaat, kalaallit

napparsimasut uninngavianni immikkoortortami R3-mi nassaassaanngitsut. Tamanna eqqorlunilu

eqqunngilag.

Sulisut sakkortuumik qunusaaralutillu pissusilersortarsimanerannut tunngatillugu ilumoorpog.

Ajornartorsiut taanna R3-mi ”sukku tamaana pisartutut” taamaallaat oqaatigineqarpoq.

Paarlattuanik immikkoortortami R3-mi pisartuni ajornartorsiutit annersaat allamiipput.
Immikkoortortami R3-mi, assersuutigalugu immikkoortortanut allanut naleqqiullugu “’tigusanit
qimaasoqarnerpaasarsimavoq”. Aamma immikkoortortaq R3 tassaasimavoq, immikkoortortaq

sullivinnut nakkutilliisuninngaanniit pinaveersaartitseqqullugu sakkortuunillu pisartunik

iluarseeqqullugu 2012-mi naalakkernegartarsimasog. Aamma ogaatiginegarpoq,

immikkoortortagarfimmi sulisut akunnerminni imminnut sakkortuumik ogaloriaasegartut aamma
immikkoortortagarfimmi tassani sulisut allanut naleqqgiullutik napparsimakulanerusut; agganilinnit

ikinnerunngitsut, 2012-mi 34 %-iusimalluni.

Aamma nalunaarummi ogaatiginegartoq alla immikkut maluginiarpara — paasissutissiissut
ernunamartoq: 2012-mi immikkoortortaq nakorsagarsimarpasinngilaq /tarnip nakorsaanik
nakorsagarsimarpasinngilag. Atorfik inuttagaanngitsoq maannakkut inuttagalersimavoq,
paasinarporli 2012-mi inuttagarsimanngitsoq. Tassa imaappoq immikkoortortagarfik
nakorsamik/tarnilluunniit nakorsaanik pisariagartitsisogaleraangat aggersaasariagartarsimavog.
Nakorsassaaleqgineq — aamma immikkoortortagarfinnik allanik eqquisoq — nassuiaammi
allaaserinegarpoqg ajornartorsiutitut annertuutut, immikkoortortami tarnip pissusaanut immikkut
ilisimasalimmik sogarsimanngimmat, sulisut allat ilinniartinnissaannut killiliisimammat taamatullu
aamma nakorsap napparsimasullu ogalogatigiittarnissaannut Killiliilluni. Aamma sulisut
oqgaluttuarput nakorsat aporfinngortarnerat” ajornartorsiutaasoq, napparsimasut pillugit

ogaloqgatigiittogartariagartillugu sulisut nakorsaq utaqgeqqaartariagartarmassuk.

Maluginiarpara immikkoortortaq R3, kisiartaalluni 2012-mi sulisunik ikilisaaviginegarsimammat
tallimanik (ilaannakoortumik tamakkiisumilluunniit atorfiit ilaasa inuttagannginnerat pissutaalluni?)
taamatullu aamma immikkoortortagarfik paarlatsinut aningaasartuutikinnersaasimavoq naak sulisut

napparsimasarnerat allanut naleqgiullugu gaffasinnersaagaluartoq.

Nassuiaammi ilisimatitsissutiginegarpoqg, immikkoortortag R3-mi sulisut ogaatigisimagaat,
immikkoortortami katsorsaasarnerit sivisuupilussuarmik ingerlasartut. Paasinegarsinnaavoq
katsorsaasarneq piffissap sivisuup ingerlanerani ingerlanneqgartartog. Aammali
paasinegarsinnaavoq, sulisut isumaat naapertorlugu SIVISUALLAAMIK katsorsaasogartartoq,
tassa imaappoq pisariaganngitsumik sivisuallaamik. Isornartorsiuineq siusinnerusukkut
tusarnikuuara ilaatigut illersuisunit taamaattumik isumacgaggajaanarpog nakorsanik
amingaategarneq sivisuallaamik katsorsaasarnermut pissutaagataasarsimassasog. Aamma pissutsit

allat pissutaagataasinnaalluarput.

Pisariaganngitsumik sivisuallaamik katsorsaanerit napparsimasunut imaluunniit Namminersorlutik
Ogartussanut (nappasimasut uninnganerannut akiliisumut) iluaqusiinavianngillat. Taamaattumik
Naalakkersuisut ginnuigissavakka ogaatigeqqullugu, Naalakkersuisut ganoq iliussamaarnersut

sunniutegarluartumik katsorsaasalernissaq qulakkeerniarlugu.

Apeqqutit akeqqunegarput tigusineraniit, ullut sulliviit naliginnaasut qulit gaangiutsinnagit.



